
Gemeenteblad van die Nederduitse Gereformeerde Kerk Lynnwood-Andrew Murray

In die vorige Kleinkroniek is vertel van 
ons nuwe naam Lynnwood-Andrew Mur-
ray en ongelukkig het daar ’n paar feite-
foute ingesluip, wat ons graag regstel.
 
Die Lynnwood-Andrew Murray storie is ’n 
unieke storie in ons kerk en het in die laat 
1990’s begin toe Lynnwood en Andrew 
Murray een gemeente geword het. Se-
dert die eenwording het baie in ons ge-
meente verander: sewe wykkerkrade het 
net twee, met ’n Sentrale Kerkraad, ge-
word; verskillende prosesse het in beide 
die bedieningsgedeeltes afgespeel; elke 
bedieningsdeel is uniek en voeg daarby 
dat die kerkorde nie altyd voorsiening 
maak vir so ’n unieke situasie nie. 
 
Ons het ná al die veranderinge en die 

pyn wat dit meebring, begin werk aan ’n 
nuwe bestuursdokument, waarvolgens 
ons nie meer twee wykkerkrade met ’n 
Sentrale Kerkraad sou wees nie, maar 
een Kerkraad, met verskillende bedie-
ninge. Die samestelling van die Kerkraad 
geskied vanuit die bedieninge. Die doku-
ment is aan die einde van verlede jaar 
goedgekeur, die Ringskommissie het 
dit bekragtig en ons funksioneer vanaf 
1 Januarie 2008 so.
 
Die gemeente is dus lankal een. Ons 
naam en logo reþekteer dit net nou vir 
die eerste keer.
 
Ons gemeente het dus twee “kampusse”: 
by Sussexlaan en by Whitestraat. Ons 
volgende stap is dat regskenners uit 

beide dele van die gemeente nou moet 
gaan kyk na die oorspronklike kontrak 
met betrekking tot die geboue, beroeps-
proses in geval van ’n vakature, enso-
voorts. Hulle sal ‘n voorlegging aan die 
Kerkraad maak.
 
Ons groot uitdaging is om die eenheid te 
sien as ’n wonderlike geleentheid wat die 
Here ons gegee het om ’n interkuturele 
bediening te laat groei in ’n gemeen-
skap wat al hoe meer divers word. Daar 
is mooi verhale van groei en van same-
werking. Ons wil graag meer daarvan 
sien en hoor. 
 
As jy mense raakloop wat op soek is 
na ‘n gemeenskap van gelowiges waar 
Engels die voertaal is, waar die kleiner 
getalle ook intimiteit beteken, vertel hulle 
van ons gemeente se interkulturele An-
drew Murray-bediening.

Lees ‘n mens die koerante, word jy baie goed wysgemaak. 
Dis so al asof elke koerant ’n wêreld van sy eie probeer skep 
en sy nuus dienooreenkomstig plooi. En as jy die verskillende 
wêrelde wil verstaan, moet jy wyd lees en dan nie alles glo 
wat jy lees nie! Want sien, goeie nuus, mooi stories, verkoop 
nie koerante nie! Die dag as daar ’n mooi storie is, word feite 
dikwels verdraai om in te pas by hulle “wêreld”. 
 
Die kerk, wat ’n plek van goeie nuus en hoopvolle stories moet 
wees, ly veral hieronder. 
 
Die konferensie oor kerkhereniging Sondagmiddag, 9 Maart, 
in Koinonia (ons nuwe ingangsportaal), het dit net weer beves-

Darem vreemd hoe ’n mens soms gelei word om met ’n 
sekere mens te gesels of ’n sekere boek te lees en so pitkos 
kry wat jou presiese behoefte aanspreek of perfek inpas by 
waar jy jou op daardie tydstip in jou lewe bevind. So het dit 
gebeur dat ek “toevallig” Joyce Meyer se boek Battleýeld 
of the Mind begin lees het op ‘n tydstip toe ek baie negatief 
was en myself baie jammer gekry het. In die boek verduidelik 
Meyer hoe belangrik dit is dat ons as Christene ons denke 
moet beheer, aangesien dit dikwels die front is waar ons 
geloof aangeval word (sien byvoorbeeld 2 Korintiërs 10:4-5 
en Efesiërs 6:12).  
 
Baie van ons lesers het seker al die staaltjie gehoor van die 
ou man wat een aand vir sy kleinseun vertel het van die stryd 
wat binne alle mense woed, soos twee wolwe wat baklei. Die 
een wolf is boos en verteenwoordig woede, jaloesie, verwyt, 
gierigheid, arrogansie, selfbejammering, skuldgevoelens, na-
ywer, minderwaardigheidsgevoelens en eiewaan. Die ander 
wolf is goed en verteenwoordig vrede, liefde, hoop, nederig-
heid, vrygewigheid, die waarheid, onbaatsugtigheid, gehoor-
saamheid en geloof. Die seun het ’n rukkie oor die verge-
lyking nagedink en vra vir sy oupa: “Watter wolf wen?” Die ou 
man antwoord toe: “Die een wat jy voer.”
 
Volgens Meyer behoort ’n mens as Christen aktief te kies 
om negatiewe gedagtes te verdryf deur die oordenking van 
God se Woord en sy gawes (sien Filippense 4:8), en deur 
positiewe denke oor die algemeen. Dit is nie waar dat ons 
uitgelewer hoef te wees aan ons gedagtes nie. Inteendeel, 
die Bybel stel dit duidelik dat ons onsself kan verander deur 
ons denke te vernuwe (Romeine 12:2).
 
En is dit nou nie “toevallig” ’n baie gepaste boodskap vir die 
Paastyd nie!
 
Groete tot volgende maand 

Die volgende gemeentelede was onlangs siek of in die 
hospitaal of was aan trauma blootgestel. Vinnige en 
volkome beterskap word hulle toegebid: Karin Stapelberg, 
Izak du Plessis, Yvonne Scheepers, Retief Meyer, Wallie 
Louw, Gerrit van der Veen en Eric van der Merwe. 
 
Die volgende gemeentelede het onlangs geliefdes aan 
die dood afgestaan. Hulle word vertroosting toegebid: 
Louis en Sue Visser, Willie en Delmarie de Koker (voormalige 
leraarspaar), Sakkie en Delyse Burger, en Hilda van Rooy en 
familie. 

tig. Allan Boesak en Coenie Burger het, onder andere, vertel 
hoe moeilik die herenigingsgesprek al in die verlede was, maar 
ook hoe daar by ’n gesprek tussen die moderature van die ver-
skillende kerke, so amper drie jaar gelede, ’n ommekeer gekom 
het in gesindhede en vordering in die proses. Dr Boesak het 
vertel dat hy by daardie gesprek ook gesê het hy is jammer oor 
wat hy in die verlede aan die NG Kerk gedoen het. Sondag het 
hy vir ons gesê: Ek is anders as drie jaar gelede!  
 
Talle lidmate wat Sondagmiddag bygewoon het, het vertel van 
’n geestelik verrykende en insiggewende ervaring. Daar was 
ook dié wat gesê het dat ons in Lynnwood-Andrew Murray nou 
daadwerkilik iets moet begin doen om ons medegelowiges in 
die ander dele van die NG Kerk-familie beter te leer ken. Mens 
kan nie anders as om opnuut verwonder te word deur die won-
derlike maniere waarop die Here werk in sy kerk nie!
 
Lidmate het ook geleentheid gekry om vrae te vra. Vrae soos: 
Waarom beperk ons die gesprek net tot NG Kerk-familie? Wat-
ter waarde het dit as ons net struktureel in die kerkverband een-
heid het en nie ook in gemeentes nie? Belhar se plek? Wat 
is die belangrikste vraag as dit by kerkeenheid kom: Hoe, of 
hoekom? Moet ons nie eerder fokus op die toekoms nie? Is si-
nodebesluite adviserend of voorskriftelik? Hoe kan ons mense 
se harte verander?
 
In die antwoorde het ons gehoor dat daar baie uitdagings is; 
dat dit ‘n tydsame, spontane proses sal wees; dat ons op die 
toekoms moet fokus, maar nie dieselfde foute as in die verlede 
moet maak nie; en dat die Here alleen mense se harte kan ver-
ander.
 
Ons het ook gehoor dat die belydenis van Belhar nie meer ’n 
voorwaarde is vir kerkhereniging nie; dat geen besluite deur ’n 
sinode afgedwing kan word op gemeentes nie; dat dit nou gaan 
oor die een kerkverband en nie gemeentevereniging nie en dis 
die kerk wat in die land oplossings en hoop gaan bring, nie po-
litici of ander mense nie!
 
Die erediens by Andrew Murray met Allan Boesak as prediker, 
was eweneens ’n “uplifting” ervaring wat jou opnuut laat dink het 
oor jou verhouding met die Here en hoe dit in jou daaglikse lewe 
sigbaar word. Allan het op ’n besondere manier die salwing van 
Jesus, aan huis van Simon, die melaatse in Markus 14, oopge-
breek. Die Gees van die Here roer en verras opnuut elke keer 
uit die Woord. Ek wens ons kon almal die preek hoor.
 
Allan en Elna is met ’n Ierse seënbede, deur ’n solis gesing, aan 
die einde van die diens “weggestuur.”
 
Die besoekers het oppad lughawe toe waardering uitgespreek 
vir ’n wonderlik positiewe ervaring!

BOEKHOU- EN PASTELKLASSE. 
Geakkrediteerde dosente. Pryse baie billik! 
Kontak Martie: 084 235 6255/012 348 4110 

of Sanja: 084 264 9100/079 885 8500

Boomsloping en snoei van bome en struike. 
Kontak Ernst - 083 656 4992

Adoramus Deo!

Die Adoramus-dienste is ’n ruimte vir stille verwonde-
ring oor God. Adoramusdienste vind plaas om 19:00 op 

Woensdae. Stilte en oordenking is belangrike voetpaaie na 
God se openbaring aan ons. Kom, loop gerus saam op die 

pad en verwonder jou oor die uitsigte en insigte…
 




